ՀԻՄՆԱՎՈՐՈՒՄ
<<ՊԵՏԱԿԱՆ ՊԱՀՈՒՍՏԻ ԱՐԱԳ ԱՐՁԱԳԱՆՔՄԱՆ ՊԱՇԱՐԻ ՆՅՈՒԹԱԿԱՆ ԱՐԺԵՔՆԵՐԻ ԱՆՎԱՆԱՑԱՆԿԸ ԵՎ ԿՈՒՏԱԿՄԱՆ ՆՈՐՄԵՐԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Իրավական ակտի անհրաժեշտությունը

	Իրավական ակտի ընդունման անհրաժեշտությունը առաջացել է, ելնելով. 

- արտակարգ իրավիճակների կանխման կամ դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների ու քաղաքացիական պաշտպանության միջոցառումների իրականացման, տուժածներին մարդասիրական օգնություն ցուցաբերելու համար նախատեսված պաշար ունենալու  անհրաժեշտությունից.

- արտակարգ իրավիճակներում կատարվող աշխատանքների նյութական ապահովման անհրաժեշտությունից:

	2. Ընթացիկ իրավիճակը և խնդիրները

	<<Պետական նյութական պահուստի մասին>> Հայաստանի Հանրապետության օրենքի 6-րդ հոդվածի 1-ին մասով սահմանվում է արտակարգ իրավիճակներում տուժածներին օգնություն ցուցաբերելու նպատակով նյութական պաշարների անվանացանկի և կուտակման նորմերի սահմանումը:

արտակարգ իրավիճակներում տուժածներին օգնություն ցուցաբերելու նպատակով անհրաժեշտ է կուտակել համապատասխան ապրանքներ (արագ արձագանքման պաշար): Սակայն  մինչ օրս սահմանված չեն արագ արձագանքման պաշարում կուտակման ենթակա նյութական պաշարների անվանացանկը և կուտակման նորմերը:  

	3. Տվյալ բնագավառում իրականացվող քաղաքականությունը

	<<Պետական նյութական պահուստի մասին>> Հայաստանի Հանրապետության օրենքի 4-րդ հոդվածով  սահմանված են պետական նյութական պահուստի օգտագործման նպատակները, որոնց թվում է`

բ) արտակարգ իրավիճակների կանխման կամ դրանց առաջացման դեպքում ապահովել հնարավոր հետևանքների նվազեցման ու վերացման, փրկարարական ու անհետաձգելի վթարավերականգնողական աշխատանքների և քաղաքացիական պաշտպանության միջոցառումների իրականացումը;

դ ) ցուցաբերել մարդասիրական օգնություն:

Նշված խնդիրների լուծման համար պետական պահուստում անհրաժեշտ է կուտակել համապատասխան ապրանքներ: Սակայն այդ ապրանքները մինչ օրս ներառված չեն պետական նյութական պահուստի կազմում, սահմանված չեն դրանց անվանացանկը և կուտակման նորմերը: 

	4. Կարգավորման նպատակը և բնույթը

	Սույն նախագծի նպատակն է արտակարգ իրավիճակների կանխման կամ դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների ու քաղաքացիական պաշտպանության միջոցառումների իրականացման, տուժածներին մարդասիրական օգնություն ցուցաբերելու համար նախատեսված պետական պահուստի արագ արձագանքման պաշարում  կուտակմանն ենթակա նյութական արժեքների անվանացանկի և պահանջվող քանակների հստակեցում:

	5. Նախագծի մշակման գործընթացում ներգրավված ինստիտուտները և անձինք 

	       Չկան

	6. Ակնկալվող արդյունքը

	
Արագ արձագանքման պաշարում արագ պատրաստվող սննդամթերքի, առաջին բժշկական օգության ապրանքների, անհատական պաշտպանության միջոցների և այլ ապրանքների պաշարների առկայություն և արտակարգ իրավիճակներում տուժած բնակչության կյանքի, առողջության և գույքի փրկության համար արագ և անհատույց օգնության, ինչպես նաև մարդասիրական օգնության ցուցաբերում:


	ՏԵՂԵԿԱՆՔ

Նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի կամ եկամուտների ավելացման կամ նվազեցման մասին 

	Նախագծի ընդունման կապակցությամբ 2016 թվականի պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:








